27. marts 2013 1A 2013/12

2014-imi akileraarutitigut ilanngaatissat il.il. imatut angissusilernegarnissaannik Inatsi-
sartut aalajangiinissaannik siunnersuut, tak. suleriaasissani § 32, imm. 6, 2:

1. Inummut ilanngaat........cceevvvreceeeciinnrerinrecennns «..kr. 48.000 (ukiumut)

2. llanngaat aalajangers1mas0q eeenae . «..kr. 10.000 (ukiumut)

3. Aningaasarsiat B-t aklIeraaruteqaataasussaanngltsut kr. 5.000 (ukiumut)

4. Killilimmik akileraartussaatitaasut ilanngaataat........kr. 1.000 (ukiumut)

5. Kommuninut ataatsimut akileraarut..........coceecereeseeseesaesasnns 6%

Sagqummiussissut
(Aningaasagarnermut Naalakkersuisoq)

Siullermeernegarnera

Inatsisartut aningaasarsianit akileraarutit pillugit Inatsisartut inatsisaat naapertorlugu 2014-imi
akileraarutitigut ilanngaatissat il.il. angissusissaat 2013-imi ukiup affaani siullermi aalajanger-
sartussaavaat.

Ilanngaatit il.il. pinegartut tassaapput:

1. Inummut ilanngaat - § 67, imm. 1.

2. llanngaat aalajangersimasoq - § 21, imm. 2.

3. Aningaasarsiat B-t akileraarutegaataasussaanngitsut - § 20, imm. 2.

4. Akissarsiortut killilimmik akileraartussaatitaasut ilanngaataat - § 2, imm. 2.
5. Kommuninut ataatsimut akileraarut - 8 63, imm. 2.

llanngaatit il.il. ataasiakkaat erseqqginnerusumik egqartorneqgarnerat, atuuffii kiisalu ukiuni
siusinnerusuni angissusilernegarsimaneri eqqgarsaatigalugit ilanngussaq 1 innersuussutigine-
garpoq, soorluttaaq 2014-imi aningaasarsiat tunngavissaattut naatsorsuutigisat ilanngussaq 2-
mi nassuiaatigineqgartut.

Naalakkersuisut siunnersuutigaat 2014-imut akileraarutitigut ilanngaatissat il.il. 2013-imut sa-
nilliullugit allannguutegassanngitsut, tassa Akileraartarneq atugarissaarnerlu pillugit Isumali-
ogatigiissitap innersuussutai tunngavigalugit piffissami aggersumi isumagatiginninniarnissani
akileraarutitigut ilanngaatissanut allannguutissaajunnartut ilanngunneqarnissaat Naalakkersui-
sunit kissaatiginegarmat.

Taamaalilluni ilanngaatit aammalu kommuninut ataatsimut akileraarut 2005-imi akileraartar-
nikkut aaggissuusseqginnerup kingorna allannguuteqartinneganngillat, ilanngaatimmi taamani
katillugit 10.000 koruuninik gaffannegarsimapput taakkulu saniatigut kommuninut ataatsimut
akileraarut 2 procentpointinik gaffannegarsimalluni.

Kalaallit Nunaanni Kommuneqarfiit Kattuffiat nalunaarpoq kommuninut ataatsimut akileraa-
rutip 2014-imut allanngortinnagu 6 %-imut angissusilernegarnissaa isumagataaffigalugu.

Taamatut ogaaseqgarlunga 2014-imi akileraarutitigut ilanngaatissat il.il. siunnersuutiginegartu-
tuut angissusilernegarnissaat Naalakkersuisut sinnerlugit inassutigissavara.

Ilanngussaq 1

Akileraarutitigut ilanngaatissat il.il.

Ataani naatsumik allaaserineqarput ilanngaatit ataasiakkaat kommuninullu ataatsimut akile-
raarut, taakku siunertaat malunniutaallu kiisalu ukiuni siuliini angissusilerneqgartarnerat.

1. Inummut ilanngaat - § 67, imm. 1.

Inummut ilanngaat naatsorsuinermi ilanngaataavoq siunertaraalu inummut ilanngaatip sania-
tigut aningaasarsiat (aningaasarsiat akileraaruteqaataasussat) kisimik akileraarutegartinneqar-
nissaat.

Ukiuni 1975-imiit 1986-imut inummut ilanngaat 20.000 koruuninut, 1987-imiit (akileraartar-

nerup aaqgissuuteqginnegarnera)1991-imut 35.000 koruuninut, 1992-imiit (akileraarutit iluar-
sartuunneranni) 2004-imut 40.000 koruuninut aammalu 2005-imiit (akileraartarnerup aaqqis-

suuteqginnegarnera) 2013-imut 48.000 koruuninut angissusilernegartarsimavoq.

2. llanngaat aalajangersimasoq - § 21, imm. 2.
Ilanngaat aalajangersimasoq akileraarusiinermi ilanngaataavoq taannalu "ilanngaativinnut”
ilanngaammit aalajangersimasumit annerunngitsunut taartaalluni ilanngaataavog.

Ilanngaat aalajangersimasoq ukiuni 1975-imiit 1989-imut 4.000 koruuninut angissusilerneqar-
tarsimavoqg, 1990-imiillu 1998-imut 6.000 koruuninut angissusilernegartarsimavoq, 1999-
imiit 2004-mut 8.000 koruuninut aammalu 2005-imiit (akileraartarnermut aaqgissuusseqqin-
neq) 2013-imut 10.000 koruuninut angissusilerneqartarsimalluni.

3. Aningaasarsiat B-t akileraaruteqaataasussaanngitsut - § 20, imm. 2.
Akileraaruteqaataasussaanngitsuni taakkunani isumaginiarnegarpoq akileraaruteqaataasus-
saanngitsut saniatigut aningaasarsiat B-t kisimik akileraarutegartinnegarnissaat. Aammattaarli
aningaasarsiat B-t akileraaruteqaataasussaanngitsut tunisassiorfinnut tunisisartunut atuupput,
naak tunisanit isertitat aningaasarsiat A-jugaluartut.

Aningaasarsiat B-t akileraaruteqaataasussaanngitsut ukiuni 1975-imiit 1992-imut 4.000 ko-
ruuninut angissusilernegartarsimapput 1993-imiillu 2013-imut 5.000 koruuninut angissusiler-
neqarsimallutik.

4. Akissarsiortunut killilimmik akileraartussaasunut ilanngaat aalajangersimasoq -
8§82, imm. 2.

Ilanngaat aalajangersimasoq taanna akileraarusiinikkut ilanngaataavoq, tassalu akissarsiortu-
nut Killilimmik akileraartussaasunut "ilanngaativinnut™ tamanut taartaalluni ilanngaataalluni.

Ilanngaat aalajangersimasoq taanna ukiuni 1975-imiit 2013-imut 1.000 koruuninut angissusi-
lernegartarsimavog.

5. Kommuninut ataatsimut akileraarut - 8 63, imm. 2.

Kommuninut ataatsimut akileraarut akileraarutaavoq immikkut ittog, siunertaraalu inummut
ilanngaatip annertuumik gaffannerata (1987-imi 20.000 koruuniniit 35.000 koruuninut, 1992-
imi 40.000 koruuninut aammalu 2005-imi 48.000 koruuninut) kingunerisaanik kommunit
isertitamikkut annaasaannut matussutaassalluni. Kommuninut ataatsimut akileraarummit iser-
titat tamakkiisumik akileraarutitigut naligiissaarinermi aagqissuussinermut ilaapput - taamaa-
lillutik inummut ilanngaatip gaffanneqgarneratigut kommunit isertitamikkut annaasaat akile-
raarutitigut naligiissaarinikkut kommuninut utertinneqartarput.

Procenti akileraarusiissut, 1987-imi atuutilersinneqgartoq, 1987-imiit 1991-imut 3 %-imut
angissusilernegartarsimavoq, 1992-imiit 2004-mut 4 %-imut aammalu 2005-imiit 2013-imut
6%-imut angissusilernegartarsimalluni.






Ilanngussaq 2

2014-imi nuna tamakkerlugu aningaasarsiat tunngavissaattut naatsorsuutigisat.

Inummut ilanngaat 48.000 koruuniutillugu, aningaasarsiat B-t akileraaruteqaataasussaanngit-
sut 5.000 koruuniutillugit aammalu ilanngaat aalajangersimasoq 10.000 koruuniutillugu,
2014-imi akissarsiat tunngaviat (2014-imi aningaasarsiat akileraaruteqaataasussat inummut
ilanngaammik ilanngarlugit) ima atsigissasoq naatsorsuutiginegarpog:

Inuit: mio. kr.:
KOMMUNINT oo e e 8.110
Kommunit avataanni ......... oo 250

Selskabit:

KOMIMUNINT e eeenen 430
Kommunit avataanni .......oooeeeeeeeeee e 110
Katillugit 8.900

Inummut ilanngaammut 48.000 koruuniusumut sanilliullugu 1.000 koruuninik nikittogaraa-
ngat aningaasarsiat tunngavii katillugit 40 mio. koruunit missaannik nikittassapput.

Aningaasarsianut B-nut akileraarutegaataasussaanngitsunut 5.000 koruuniusunut sanilliullugu
1.000 koruuninik nikittogaraangat aningaasarsiat tunngavii katillugit 10 mio. koruunit mis-
saannik nikittassapput.

Ilanngaammut aalajangersimasumut 10.000 koruuniusumut sanilliullugu 1.000 koruuninik ni-
kittogaraangat aningaasarsiat tunngavii katillugit 25 mio. koruunit missaannik nikittassapput.

